
Ninguén nos escoita,

ninguén nos pregunta.
U-la voz das nenas e dos nenos?

Ninguén nos consulta!

O planeta chora…



As árbores murchan
co fume que afoga,
co lume que afuma
un planeta que berra,
e que pide axuda.



Fixemos, para que aprendades,
un manifesto poético

de como reinventar o mundo.
Non olledes para outro lado…

que hai máis importante
que termos futuro?



Queremos un planeta limpo,
ver as árbores medrar,

ulir as flores, os prados,
ver ceos azuis,

sentir paxaros a cantar.



Mares sen plásticos,
océanos límpidos,
peixes, golfiños,
algas, medusas…
mares pacíficos!



Queremos
respirar ar fresco,
ir en bici, camiñar...
Fóra coches, fóra atascos,
patinetes a rodar!



Non é tan difícil imaxinar
outra forma de vida
sen fumes, sen contaminar.



REDUCIR os medos!

RECICLAR o futuro!

REUTILIZAR os soños!



Coas cousas pequenas
podemos reinventar o mundo:
empezar de cero,
salvar o planeta,
derrubar os muros.



Que corra esta nova

como corre o vento.

Temos que empezar xa, hoxe,que estamos aínda a tempo!






